
NY FORSKRIFT - OFFENTLEGE ARKIV - HØYRING  
 
Generelt  
For Klepp kommune er det viktig at ei forskrift møter framtidas krav til digitalisering.  
  
Det er og viktig å få avklart om den nye forskrifta vil ha tilbakeverkande kraft for fullelektroniske 
system. Dette vil for eksempel ha betyding for innbinding av møtebøker.  
  
Arkivtenesta  
Kommunen er einig i at beskriving av ansvaret ikkje treng å vera like detaljert som i dagens 
forskrift, men meiner likevel at kravet til ein arkivansvarleg må bestå. Det arkivfaglege ansvaret bør 
plasserast sentralt i organisasjonen, for å sikra kvalitet i system og rutinar for arkivering og 
dokumentbehandling på alle fagområde. Kommunen foreslår at dette vert lagt inn i § 1. I tillegg bør 
Riksarkivaren laga rettleiar for kva ein arkivansvarleg har ansvar for. 
  
Journalføring  
Kulturdepartementet foreslår like strenge krav til journalføring som i dagens forskrift. Klepp 
kommune ønskjer ein nyansering av kravet. Kravet om at alle dokument skal tilhøyra eit sak- og 
dokumentnr er vanskeleg å oppfylle i ein del av fagsystema kommunen nyttar i dag.  
Ei effektiv oppfølging av krava til journalføring, betyr at det må vera integrasjon mellom fagsystem 
og sak/arkivsystem. Mange dokument i dagens fagsystem har ikkje krav til 
bevaring over lang tid.  
  
Kvifor kan ein ikkje samordne arkivforskrifta med offentleglova, slik at alle organ som fell inn under 
offentleglova må føre journal? Det er ikkje noko poeng i at ein kan søkje innsyn i dokument og 
informasjon som ikkje eksisterer, derfor er det viktig at ein samordner arkivforskrifta med 
offentleglova. 
  
Skyteneste/lagring i utlandet  
Forslaget til ny §22 opnar for å lagra arkivmateriell i utlandet. Klepp kommune meiner at det bør 
vera eit krav til avtalen med eigaren av arkivlageret, at den norske personvernlova skal fyllast. Me 
vil anbefale at Riksarkivaren lagar retningsliner for lagring i utlandet. 

